
Asasara Mettelise 

  

Matumuuna Issittumi Sakkutooqarfiup (AKO) Kalaallit Nunaata kitaani Nunap 

Allanngutsaaliukkap nutaap pilersinneqarnissaanut oqaaseqaatai. Piffissap 

akissuteqarfiusussap sivikinnera peqqutigalugu AKO suliaq pillugu sukumiisumik 

misissuinissamut piffissaqarsimanngilaq, kisiannili Pinngortitamut Avatangiisinullu 

Naalakkersuisoqarfik tamanna pillugu kissaateqarpat itisiliinissamut piumassuseqarluarpoq. 

  

AKO-p naliliinera malillugu Kalaallit Nunaata kitaani Nunap Allanngutsaaliukkap nutaap 

pilersinneqarnissaa Kangerlussuarmi eqqaanilu sakkutuut sungiusartarnerinut 

sunniuteqarsinnaavoq toqqaannartumilluunniit pinngitsoortitsisinnaalluni. Nunap 

allanngutsaaliukkap pilersinneqarnera Illersornissaqarfiup Kangerlussuarmiinneranut 

pisariusunngortitsisinnaavoq, tassungalu ilanngullugu attaveqaasersuutit sakkutuullu atortuisa 

pisariaqartut annertusarneqarnissaannut periarfissat, nunaqarfiup eqqaatalu sungiusarfittut 

atorneqarnissaannut annertusiartortumik pisariaqartinneqartut eqqorneqarsinnaallutik. 

  

AKO-p maannarpiaq nunami sakkutuut sakkutuullu silaannakkut angalasut ataasiakkaat 

sungiusartarnerinut atatillugu Kangerlussuup atorneqarnissaa pilersaarutigaa. Aamma nunami 

sakkutuut amerlineqarnissaat AKO-p naatsorsuutigaa, taamaattumillu ooqattaasarfinnik 

aalajangersimasunik aammalu Kangerlussuup nunataani aalajangersimasunut sungiusarfinnik 

pilersitsinissaq pisariaqartinneqartussaavoq. Nunap Allanngutsaaliukkap inissiffissaatut 

pilersaarutigineqartumut atatillugu siunissami nuna ooqattaasarfik sungiusarfillu 

Kangerlussuup kujataanut inissinneqartussaassapput, tamannalu siunissaq ungasinnerusoq 

eqqarsaatigalugu inissiiffissatut naapertuutinngitsoq paasinarsisinnaavoq. Naggasiutigalugu 

siunissami Kangerlussuarmi sungiusarfissanik periarfissiisoqassappat 

aningaasaliissutaajumaartussat, minnerunngitsumillu suliassanik naammassinninnissap 

annertunerusumik killilerneqarsinnaanera AKO-p tungaaniit annilaanganartoqartinneqarput.    

  

Sumiiffimmut pilersaarusiornermi ooqattaasarfiup sungiusarfiullu siunissami inissiffissaasa 

ilanngullugit eqqarsaatigineqarnissaat inassutigineqarpoq. 

